
Ribhuproktam Namarupanishedhanirupanam

ಋಭುಪ್ರೋಕ್ತಂ ನಾಮರೂಪನಿಷೇಧನಿರೂಪಣಂ

(ನಾಹಂ)
ನಾಹಂ ಜೀವೋ ನ ಮೇ ಭೇದೋ ನಾಹಂ ಚಿಂತಾ ನ ಮೇ ಮನಃ .
ನಾಹಂ ಮಾಂಸಂ ನ ಮೇಽಸ್ಥೀನಿ ನಾಹಂಕಾರಕಲೇವರಃ .. 22.34..
ನ ಪ್ರಮಾತಾ ನ ಮೇಯಂ ವಾ ನಾಹಂ ಸರ್ವಂ ಪರೋಽಸ್ಮ್ಯಹಂ .

ಸರ್ವವಿಜ್ಞಾನರೂಪೋಽಸ್ಮಿ ನಾಹಂ ಸರ್ವಂ ಕದಾಚನ .. 22.35..

ನಾಹಂ ಮೃತೋ ಜನ್ಮನಾನ್ಯೋ ನ ಚಿನ್ಮಾತ್ರೋಽಸ್ಮಿ ನಾಸ್ಮ್ಯಹಂ .

ನ ವಾಚ್ಯೋಽಹಂ ನ ಮುಕ್ತೋಽಹಂ ನ ಬುದ್ಧೋಽಹಂ ಕದಾಚನ .. 22.36..

ನ ಶೂನ್ಯೋಽಹಂ ನ ಮೂಢೋಽಹಂ ನ ಸರ್ವೋಽಹಂ ಪರೋಽಸ್ಮ್ಯಹಂ .

ಸರ್ವದಾ ಬ್ರಹ್ಮಮಾತ್ರೋಽಹಂ ನ ರಸೋಽಹಂ ಸದಾಶಿವಃ .. 22.37..
ನ ಘ್ರಾಣೋಽಹಂ ನ ಗಂಧೋಽಹಂ ನ ಚಿಹ್ನೋಽಯಂ ನ ಮೇ ಪ್ರಿಯಃ .
ನಾಹಂ ಜೀವೋ ರಸೋ ನಾಹಂ ವರುಣೋ ನ ಚ ಗೋಲಕಃ .. 22.38..
ಬ್ರಹ್ಮೈವಾಹಂ ನ ಸಂದೇಹೋ ನಾಮರೂಪಂ ನ ಕಿಂಚನ .

ನ ಶ್ರೋತ್ರೋಽಹಂ ನ ಶಬ್ದೋಽಹಂ ನ ದಿಶೋಽಹಂ ನ ಸಾಕ್ಷಿಕಃ .. 22.39..
ನಾಹಂ ನ ತ್ವಂ ನ ಚ ಸ್ವರ್ಗೋ ನಾಹಂ ವಾಯುರ್ನ ಸಾಕ್ಷಿಕಃ .
ಪಾಯುರ್ನಾಹಂ ವಿಸರ್ಗೋ ನ ನ ಮೃತ್ಯುರ್ನ ಚ ಸಾಕ್ಷಿಕಃ .. 22.40..
ಗುಹ್ಯಂ ನಾಹಂ ನ ಚಾನಂದೋ ನ ಪ್ರಜಾಪತಿದೇವತಾ .

ಸರ್ವಂ ಬ್ರಹ್ಮ ನ ಸಂದೇಹಃ ಸರ್ವಂ ಬ್ರಹ್ಮೈವ ಕೇವಲಂ .. 22.41..

ನಾಹಂ ಮನೋ ನ ಸಂಕಲ್ಪೋ ನ ಚಂದ್ರೋ ನ ಚ ಸಾಕ್ಷಿಕಃ .
ನಾಹಂ ಬುದ್ಧೀಂದ್ರಿಯೋ ಬ್ರಹ್ಮಾ ನಾಹಂ ನಿಶ್ಚಯರೂಪವಾನ್ .. 22.42..

ನಾಹಂಕಾರಮಹಂ ರುದ್ರೋ ನಾಭಿಮಾನೋ ನ ಸಾಕ್ಷಿಕಃ .
ಚಿತ್ತಂ ನಾಹಂ ವಾಸುದೇವೋ ಧಾರಣಾ ನಾಯಮೀಶ್ವರಃ .. 22.43..
ನಾಹಂ ವಿಶ್ವೋ ನ ಜಾಗ್ರದ್ವಾ ಸ್ಥೂಲದೇಹೋ ನ ಮೇ ಕ್ವಚಿತ್ .

ನ ಪ್ರಾತಿಭಾಸಿಕೋ ಜೀವೋ ನ ಚಾಹಂ ವ್ಯಾವಹಾರಿಕಃ .. 22.44..
ನ ಪಾರಮಾರ್ಥಿಕೋ ದೇವೋ ನಾಹಮನ್ನಮಯೋ ಜಡಃ .
ನ ಪ್ರಾಣಮಯಕೋಶೋಽಹಂ ನ ಮನೋಮಯಕೋಶವಾನ್ .. 22.45..

ನ ವಿಜ್ಞಾನಮಯಃ ಕೋಶೋ ನಾನಂದಮಯಕೋಶವಾನ್ .

1



ಋಭುಪ್ರೋಕ್ತಂ ನಾಮರೂಪನಿಷೇಧನಿರೂಪಣಂ

ಬ್ರಹ್ಮೈವಾಹಂ ನ ಸಂದೇಹೋ ನಾಮರೂಪೇ ನ ಕಿಂಚನ .. 22.46..

.. ಇತಿ ಶಿವರಹಸ್ಯಾಂತರ್ಗತೇ ಋಭುಪ್ರೋಕ್ತಂ ನಾಮರೂಪನಿಷೇಧನಿರೂಪಣಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ . ಶಂಕರಾಖ್ಯಃ ಷಷ್ಠಾಂಶಃ .ಅಧ್ಯಾಯಃ 22. 34-46..
- .. shrIshivarahasyam . shankarAkhyaH ShaShThAMshaH . adhyAyaH 22. 34-46..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

